2 Peâtt da suu piâr
[bookmark: _GoBack]Peâtt lij škooulâst. Mättʼtõõtti lie pääiʹǩest vaʹlljääm kaart, koon pirr juâkksaž âlgg mušttled klaass õõudâst. Evvan mušttal: 
Evvan: Muʹst lie kuõʹhtt kaart. Tän vuõssmõs kaartast lij muu piâr. Täʹst lie muu puärraz da muu vuäbbaž. 
Uʹčteʹl: Tõn kaartast teeʹst lie juuhl. 
Evvan: Nuʹtt lie. Meeʹst leäi päʹrnnristtmõš. Muu Meekk-čieʹʒʒ piârrja šõõddi siõmâž. Son lij muu vueʹrnnbieʹll. 
Uʹčteʹl: Na tät nuʹbb kartt? 
Evvan: Tän nuuʹbb kaartast lij muu kaazzoođi. Tõn nõmm lij Kaazzâž. 
Sämm: Hi, hi...kaazz nõmm lij kaazzâž.
Uʹčteʹl: Kuul Sämm! Kâʹl kaazz nõmm vuäitt leeʹd Kaazzâž. Naa...da de späʹsseb, Evvan: Ååʹn lij Peâtt vuârr mušttled. 
Peâtt mâânn klaass õuʹdde. Son lij siõmmna käinnmen. Ij leäkku hääʹsǩ, jõs Sämm ǩeeuʹsad.
Peâtt: Täʹst lij muu piâr. Täʹst lij muu jeäʹnn Kaadren, kååʹtt lij Njeäʹllmest šââddaž. Muu eʹčč Kalle lij Tampere-gåårdest. 
Uʹčteʹl: Ǩeäk tõk kuõʹhtt pääʹrn lie? 
Peâtt: Vääšǩ da Semman, muu viillj. 
Uʹčteʹl: Kâʹll vueʹbb tuʹst lie?
Peâtt: Muʹst jie leäkku vueʹbb.
Uʹčteʹl: Kâʹll vueʹrnnbeäʹl tuʹst lie?
Peâtt: Muʹst lie koumm vueʹrnnbeäʹl da kuõʹhtt villjbeäʹl. Õhtt muu villjbieʹll jeälast Oulu-gåårdest. 
Uʹčteʹl: Mõõnn puäʹres son lij?
Peâtt: Son lij kuâhttlokoumm eeʹǩǩed puäʹres.  

